JANUARY 2023

FAITH
In The Word

Faith cometh by hearing
and hearing by
the Word of God. Rom. 10:17

GELOOF .
In Die Woord |\

Geloof is uit die gehoor
en die gehoor is deur die Woord
van God Rom. 10:17

TEL: (032) 551 2419

E-MAIL:stangerchristiancentre@gmail.com/ Web: stangerchristiancentre.com

As mentioned in our previous Newsletter ,we are so excited to announce the launch of
our brand new website!

You are now able to read and download all our books and previous newsletters and
listen to Dr James van Zyl ministering. We will be adding more dvd’s and podcast sermons
of Dr James van Zyl .

Please have alook at our website: “www.stangerchristiancentre.com”

DIE LIEFDE VAN GOD

In die vorige nuusbrief het ons begin om die karakter van God te bestudeer, en ons het gesien
dat wanneer ons God KEN (nie ‘n teoretiese kennis nie, maar ‘n ondervindingskennis) vermeerder
dit ons vertroue in God. Wanneer ons dan in ‘n krisis beland, vergroot dit ons begrip van en geloof
in God. Jy sal dan weier om kompromie te maak met die wéreld of fradisie, jy sal God se Stem
ken en jy sal vrede in jou hart hé. Nog ‘n belangrike gevolgtrekking waartoe ons gekom het was
dat die mate waarin jy Hom ken gaan bepaal tot watter mate jy vir Hom gaan getuig en lewe.
Die eerste karaktertrek van God waaroor ons gesels het, was SY GOEDERTIERENHEID. Ons het
vasgestel dat satan volhardend probeer om die mens aan hierdie GOEDHEID van God te laat
twyfel en die blaam van siekte en terugslae aan God te laat toeskryf. Die Bybel verklaar en vertel
egter byna op elke bladsy van God se GOEDHEID en Sy welbehae in die mens. Om hieraan te
twyfel is om in satan se hand te speel. Nahum 1:7. DIE HERE IS GOED, ‘n toevlug in die dag van
benoudheid, en Hy ken die wat by Hom skuil. In hierdie tweed artikel gaan ons kyk na die LIEFDE
VAN GOD en my gebed is dat Hy jou baie nuwe insiggewende en bemoedigende insigte gaan
gee d.m.v. hierdie lering. God het nie net liefde nie, maar HY IS LIEFDE. Hy wat nie liefhet nie, het
God nie geken nie, want God is liefde. Hierin is die liefde van God tot ons geopenbaar, dat God
sy eniggebore Seun in die wéreld gestuur het, sodat ons deur Hom kan lewe. Hierin is die liefde:
nie dat ons God liefgehad het nie, maar dat Hy ons liefgehad het en Sy Seun gestuur het as ‘n
versoening vir ons sondes. Geliefdes, as God ons so lief gehad het, behoort ons ook mekaar te
hé. Niemand het God ooit aanskou nie. As ons mekaar liefhet, bly God in ons en het sy liefde in
ons volmaak geword. Hieraan weet ons dat ons in Hom bly en Hy in ons, dat Hy ons van sy Gees
gegee het. En ons het aanskou en ons getuig dat die Vader die Seun as Verlosser van die wéreld
gestuur het. Elkeen wat bely dat Jesus die Seun van God is — God bly in hom, en hy in God. En
ons het die liefde wat God tot ons het, leer ken en geglo. God is liefde, en hy wat in die liefde bly,
bly in God, en God in hom. (1 Joh. 4:8-16) Kom ons let op 7 aspekte van die Liefde van God.

1.GOD SE LIEFDE KAN NIE BEINVLOED WORD NIE. God se hele natuur is liefde. God se hart is liefde.
Daar is geen kwadliteite of eienskappe wat God se liefde kan aantrek na die voorwerpe wat Hy
liefhet nie. Dis ‘n belangrike stelling — lees dit weer, asb. Want ons is tog Sy skepping en het weens
sonde eintlik afstootlik geword vir Sy Heiligheid. Hy het ons lief om Homself: OMDAT HY LIEFDE IS.

Wanneer ons ‘n ander persoon liefhet is dit gewoonlik omdat ons iets aantrekliks in hom vind; hy
vind byval by ons. Maar ons het niks om by God mee byval te vind nie. Tog KIES Hy om ons lief te
hé: dis Sy soewereine wil, tenspyte van wat die mens is of gedoen het. Soos vir Israel van ouds, sé
Hy vandag nog vir die mens: Die Here het ‘n welgevalle aan julle gehad en julle uitverkies nie
omdat julle meer was as al die ander volke nie, want julle was die geringste van al die volke.
(Deut. 7:7) God het ons van ewigheid af lief daarom kan niks aan ‘n persoon die oorsaak wees
van wat in God was van die Begin af nie. Ja, Ek het jou liefgehad met ‘n EWIGE liefde.... (Jer.
31:3) Hy het ons liefgehad toe ons nog teenoor Hom vyandig gesind was, en so het Hy reeds Sy
eie gebid nagekom wat lui dat ons ons vyande moet lief hé. ... maar God bewys sy liefde tot ons
daarin dat Christus vir ons gesterf het toe ons nog sondaars was (Rom. 5:8-10) Ons het God lief
OMDAT HY ONS EERSTE LIEFGEHAD het (1 Joh. 4:19) Hierdie eienskap van God, nl. Sy Liefde, is een
van Sy oodraaglike eienskappe aan SY Kinders, nl. hulle wat weergebore en Geesvervuld is. Nie al
God se eienskappe is oordraaglik nie. Hy is bv. Alomteenwoordig, alwetend en almagtig: so kan
Sy Kinders nie wees nie. Maar Sy Kinders besit wel Sy Liefde. Dis die agape liefde, Goddelike
liefde, die Godsoortige liefde. Daarom kan die gelowige ook KIES om lief te hé, en hoef nie te
wag viriets in sy medemens om by hom byval te vind voordat hy hom kan liefhé nie.

2. GOD SE LIEFDE IS EWIG Kyk weer na Jer. 31:3: Ja, Ek het jou liefgehad met ‘n EWIGE liefde..... As
God ons kon liefhé toe ons nog sondaars was, vyande van die Kruis, kan ons verseker wees dat Hy
sal aanhou om ons lief te hé. God is EWIG daarom is Sy LIEFDE EWIG. Wanneer jy dit besef dan
twyfel jy nooit aan God se Liefde vir jou nie. Dan, wanneer ‘n krisis kom, dink jy nie dat God jou nie
meer liefhet en Sy Liefde van jou af onttrek is nie. Sy Liefde is dan EWIG! ‘'n Vader en ‘n moeder
onttrek nie hulle liefde van hulle stout kind af nie, en God se Vaderliefde vir ons is tog soveel
GROTER as die van ‘n aardse ouer vir sy kind. Die omgang tussen die ouer en die kind is wel ver-
steur, maar die verhouding is nie verbreek nie. God is EWIG daarom is Sy LIEFDE EWIG!

3. GOD SE LIEFDE IS NIE ‘N EMOSIE NIE. Dis by hierdie aspek waar die meeste mense baie verwar
raak oor liefde. Ons het slegs ‘n konsep van menslike liefde wat verander met gevoelens en om-
standighede. God se Liefde is * KEUSE VAN SY WIL: HY KIES om lief te hé en daarom verander Sy
Liefde nie. In die Bybel lees ons van drie verskillende soorte liefde, nl. broederliefde (Grieks: fileo),
vleeslike liefde (Grieks: eros — dis fisiese aantreklikheid wat satan nou weer pervert het sodat dit
SEKS beklemtoon en die wéreld se standaard vir aanvaarbaarheid geword het) en Goddelike
liefde (Grieks: agape). Agape soek altyd die welsyn en voordele van ander: dit GEE altyd. Want
s0O lief het God die wéreld gehad, dat Hy Sy Eniggebore Seun GEGEE het.... (Joh. 3:16) Die mens
se liefde is op ‘n emosionele viak, maar op onstabiele emosies kan jy nie ‘n verhouding bou nie —
gevoelens is misleidend. God s Liefde is nie op en af nie: Hy het Sy Liefde met Sy dade bevestig.
Ons was sondaars wat die hel verdien het. God het GEKIES om ons lief te hé. En dit het nie gebeur
omdat Hy een oggend goed gevoel het en gesé het: “Ek voel lus om daardie arme klomp
sondaars te red nie.” Nee, Hy het GEKIES om ons van ewigheid tot ewigheid lief te hé.

4. GOD SE LIEFDE IS HEILIG Sy liefde is nie slap en na willekeur nie, dis standvastig en regverdig. Ons
praat verder aan weer hiervan.

5. GOD SE LIEFDE KAN NET DEUR DIE INNERLIKE VAN DIE MENS BEGRYP WORD. Ef. 3:16-19: ... dat Hy
aan julle mag gee na die rykdom van sy heerlikheid om met krag versterk te word deur die geloof
in julle harte kan woon, julle wat in die liefde gewortel en gegrond is, en julle in staat kan wees om
saam met al die heiliges ten volle te begryp wat die breedte en lengte en diepte en hoogte is, en
die liefde van Christus te ken wat die kennis oortref, sodat hulle vervul kan word tot al die volheid
van God. Vers 16 praat van die “innerlike mens” en vers 17 sé: ....julle wat in die LIEFDE gewortel
en gegrond is. Vers 18 en 19: en julle in staat kan wees om saam met al die heiliges
(wedergebore, Geesvervulde Kinders van God) TEN VOLLE TE BEGRYP wat die BREEDTE en LENGTE
en DIEPTE en HOOGTE is, en die LIEFDE van Christus TE KEN wat die kennis oortref, sodat julle vervul
kan word tot al die VOLHEID VAN GOD. Die Kind van God is dus geplant in hierdie liefde wat alle
kop kennis oortref, en jy kan dus die volle dimensie van hierdie LIEFDE BEGRYP: die breedte,
lengte, diepte en hoogte daarvan. Wanneer jy volgens hierdie liefde optree en wandel, beweeg
jy in die VOLHEID van die geestelike realme. So bring jy die Liefde van God in jou omstandighede

in. As jy nie in hierdie liefde lewe nie, begryp jy nie die Liefde van God nie. Jy mag ‘n paar Skriftek-
ste ken, maar jy BEGRYP hierdie Goddelike Liefde wanneer jy dit in die praktyk toe pas.

6. GOD SE LIEFDE IS PERFEK Ons het in Ef. 3:18 (hierbo) gelees van die begrip wat God se Kind kan
hé van die breedte, lengte, diepte en hoogte van Sy Liefde. As ons die diepte en hoogte as een
sy van ‘n blokkie (kubus) kan neem, vind ons die ander twee sye is die lengte en breedte. Vir die
Hebreeuse denkwyse simboliseer die eweredigheid van die kubus VOLMAAKTHEID (perfektheid,
volkomenheid) So sien ons dat in Moses se tabernakel die Aller Heiligste ‘n kubieke maat gehad
het (el). In Salomo se tempel was dit ook die geval, maar net groter. Kyk na die mate van die
Hemelse Stad van Openb. 21:16. God se liefde besit so ‘n VOLMAAKTHEID. Kom ons ondersoek dit.

7. DIE KRUIS IS DIE HOOGSTE UITDRUKKING VAN GOD SE LIEFDE Die omstandighede van Jesus
Christus se dood illustreer vir ons die breedte, lengte, diepte en hoogte van God se Liefde.

A. OPSKRIF BOKANT DIE KRUIS: En daar was ook ‘n opskrif bokant om geskrywe in Griekse en Ro-
meinse en Hebreeuse letters: HY IS DIE KONING VAN DIE JODE. (Luk. 23:38) Hebreeuse was die
godsdienstige taal van daardie tyd, Grieks die kulturele taal en Latyn die taal van die gereg. Die
drie tale was nie net simbolies van die hele spekirum van die samelewing nie, maar van die ganse
aarde, en almal was saamgevat op die Kruis. Die ganse mensdom was hier ingesluit: Die BREEDTE
van die Liefde van God.

B. CHRISTUS SE UITROEP. ..... en omtrent die negende uur het Jesus met ‘n groot stem geroep en
gesé: Eli, Eli, lama sbagtani? Dit is: My God, my God, waarom het U My verlaate (Matt. 27:46) Hier
het God Sy Seun verlaat. Dit is die LENGTE waartoe die Liefde van God gegaan het om die mens
te red. Sy Seun het sonde vir ons geword, en die ewige straf in ons plek gedra. Kan jy sien hoe
dwaas dit is om te redeneer dat God ons oordeel vir ons sondes wanneer ellende ons oorval?! Je-
sus was klaar geoordeel aan die Kruis vir ons sonde van gister, vandag en more. ... en die bloed
van Jesus Christus, Sy Seun, reinig ons van alle sonde. (1 Joh. 1:7)

C. TUSSEN TWEE KWAADDOENERS: En toe hulle op die plek kom wat Hoofskedel genoem word, het
hulle Hom daar gekruisig, en die kwaaddoeners een aan die regter — en een aan die linkerkant
(Luk. 23:33) En Jesus antwoord hom. Voorwaar, Ek sé vir jou, vandag sal jy saam met My in die
Paradys wees. (Luk. 24:43) Die DIEPTE van God se Liefde reik tot by die dief, die modenaar..... Die
HOOGTE van God se Liefde lig die sterwende oortreder tot in die Paradys. Die uitgeworpene wat
die mens verwerp, is vir God steeds kosbaar. Ek het ‘n Engelse uitdrukking gehoor wat lui: “It takes
us from the guttermost (slootdieptes) to the uttermost (die hoogste hoogtes)” Dis presies wat God
se Liefde vir die mens doen. Christus Jesus aan die Kruis is die manifestasie van God se Liefde: dis
die sentrale openbaring van die Liefde van God. (As jy nog nie ons boekie DIE NAGMAAL EN
GENESING gelees het nie, kan jy gerus dadelik vir jou ‘n kopie bestel. Dit sal vir jou ‘n insig gee van
wat Jesus aan die Kruis gely het en hoe jy daardeur kan LEWE)

D. GOD VERLANG (EIS) DAT ONS IN HIERDIE LIEFDE MOET WANDEL. Ons weet dat volgens Matt. 22 is
die EERSTE en TWEEDE GEBOD van God: LIEFDE. Maar Hy gee nooit vir ons ‘n opdrag wat Hy nie
reeds uitgevoer het nie. In Ef. 5:1 en 2 word ons soos volg beveel: Wees dan NAVOLGERS van God
soos geliefde kinders, en WANDEL IN LIEFDE, soos Christus ons ook liefgehad het en Hom vir ons
oorgegee het as ‘n gawe en offer aan God tot ‘n lieflike geur. Liefde moet vir God se Kinders ‘n
lewenswyse wees, soos dit vir Christus was (ons moet Sy navolgers wees). ‘n Nuwe gebod gee Ek
julle, dat julle mekaar moet liefh&, soos Ek julle liefgehad het, moet julle ook mekaar liefhé (Joh.
13:34) Lees ook Joh. 17:24-26. Wees aan niemand iets verskuldig nie, behalwe om mekaar lief te
hé&, want hy was ‘n ander liefhet, het die wet vervul (Rom. 13:8) Die Here het gesé dat Hy ons ‘n
NUWE gebod gegee het. Wat was NUUT daaraan? Jesus Christus het met Sy lewe en sterwe dit
aan ons gedemonstreer, m.a.w. Hy het vir ons gewys HOE ons moet lief hé. Ons moet Sy navolgers
wees. Hoe het Hy liefgehad? Hy het diegene liefgehad wat nie Sy Liefde weer was nie, sy vyande:
Hy het tot vir hulle gesterf. Hy het ander se laste gedra. Nou sal jy miskien sé dat jy nie God is nie —
hoe kan jy dan so liefhé. Kom ek wys vir jou twee interessant tekste. 2 Pet. 1:3-4: Immers, sy godde-
like krag het ons alles geskenk wat tot die lewe en godsvrug dien deur die kennis van Hom.... So-
dat julle daardeur DEELGENOTE kan word van die goddelike natuur... As Kinders van God het ons

DEELGENOTE geword van Sy Goddelike Natuur, en Sy Natuur is Liefde. ONS KAN DUS LIEF Hé
SOOS HY LIEFHET. Rom. 5:5: .... Omdat die liefde van God in ons harte uitgestort is deur die Heilige
Gees wat aan ons gegee is. As Kinders van God (wedergebore en Geesvervuld) is GOD SE LIEFDE
UITGESTORT IN ONS HARTE. Is jy Geesvervuld? Dan vioei God se Liefde in jou hart, en nooit kan jy
s€ Jy kan nie iemand lief te hé nie. (Dis mos die MODE in vandag se huwelike!) Jesus Christus het
GEKIES om Sy Liefde aan die Kruis te demonstreer. As Kinders van God moet ons Sy navolgers
wees en KIES om lief te hé — emosies is ‘n bonus! Agape liefde faal nooit. Soos God se Liefde in ‘n
situasie en in ‘n ander persoon se lewe in gebring word, word verandering bewerk. NIKS IS VIR
GOD ONMOONTLIK NIE I Jy mag miskien uvitroep: “Ek het al twee, drie — maal probeer, en nog niks
vermag nie!” Wanneer jy liefde saai, kom die oes nie dadelik nie — so is dit ook in die natuur.
Miskien gaan jy eers later die oes insamel, MAAR DAAR GAAN ‘N OES WEES! Hoeveel mense
verwerp nie vir baie jare God se liefde nie, en dan skielik op ‘n dag oorweldig dit hulle. Geloof en
liefde gaan hand-aan-hand. Jou liefdesdaad is ‘n geloofsdaad. Jy stel jou geloof vry as jy liefde
demonstreer. Liefde is nie WOORDE nie, maar wel OPTREDE. Kyk na Skrifte soos Luk. 6:36-38, 2 Kor.
9:6-11, Gal. 6:7-8.

E. LIEFDE VERDRYF DIE DUIWEL. 1 Joh. 4:16-19: En ons het die liefde wat God tot ons het, leer ken
en geglo God is liefde, en hy wat in die liefde bly, bly in God en God in hom. Hierin het die liefde
by ons volmaak geword, dat ons vrymoedigheid kan hé in die oordeelsdag, want soos Hy is, is
ons ook in hierdie wéreld. Daar is geen vrees in die liefde nie, maar die volmaakte liefde dryf die
vrees buite, want die vrees sluit straf in, en hy wat vrees, het nie voimaak geword in die liefde nie.
Ons het Hom lief, omdat Hy ons eerste liefgehad het. Goddelike Liefde verdryf vrees omdat dit
volmaak is. Omdat liefde die teenoorgestelde is van satan se karakter, viug hy daarvoor weg.
Satan bring vrees, maar hy vlug as jy God se Liefde in omstandighede inbring. Om in
liefdeloosheid op te tree, is om met die duiwel saam te werk, maar om lief te hé is om met God
saam te werk. As jy volhou om te haat verbitter en hardkoppig en vol rebellie te wees, is jy net
soos die duiwel en hy voel tuis by jou. Wanneer jy soos ‘n navolger van God in liefde optree,
verdryf jy die duiwel. Onthou KIES om lief te hé en TREE OP. Vra God HOE jy liefde in ‘'n saak kan
demonstreer — Hy sal vir jou wysheid gee.Ek vertrou dat hierdie lering oor die LIEFDE VAN GOD jou
sal help om eerstens NOOIT WEER aan Sy Liefde vir jou te twyfel nie, en tweedens, jou
aangemoedig het om voortdurend IN LIEFDE teenoor jou medemens te lewe, of jy nou daarna
voel of nie!l Ek sluit af met ‘n vitstekende belydenis oor LIEFDE. Jy kan dit dikwels vir jouself, vir God
en die duiwel, herhaal en GLO dit met jou hart. Anders is dit ‘'n ydele herhaling van woorde wat
niks bereik niel Ek is die tempel van God. Dit beteken dat ek ‘n tempel van liefde is: ‘n heilige
gebou, ‘n geestelike huis. Ek is die woonplek van God. Dit beteken dat ek ‘n liefdehuis is: ‘n houer
van liefde. Liefde woon in my. Ek is ‘n liefdeskind. Ek dien ‘n God van Liefde. Die liefde van God
vloei ongehinderd deur my. Dit is Goddelike Liefde. Ek kan hierdie liefde nie wegsteek of keer nie,
daarom vloei dit van my uit. Ek gaan in hierdie liefde van God waar ek ookal gaan en dit maak
nie saak wat ander aan my doen of hoe liefdeloos hulle teenoor my is nie, ek KIES om hulle lief te
hé en ek bevestig my keuse met my DADE.

Nota oor Donasies

Geliefdes,

Ons is so dankbaar vir julle donasies aan ons bediening en wil julle
graag persoonlik daarvoor bedank. Ons het nog julle posadresse,
maar kan dit nie langer gebruik a.g.v die posstelsel. Omdat julle E-
pos adresse nie altyd ooreenkom met julle name nieg, is dit moeilik
om julle van jul E-posse af te herken. Kan julle asseblief, as dit
moontlik is, ons op julle E-pos laat weet wie julle is sodat ons julle
kan bedank. Baie dankie.

Ons waardeer elkeen van julle

Liefde groete.

e Ofon. 2yl en Grebedspon

UIT ONS KANTOOR

Geliefde,

1 Pet. 3:8 is ‘'n opdrag aan ons almal: En eindelik, wees almal eensgesind,
medelydend, vol broederliefde en ontferming, vriendelik.

Wees Medelydend

Oral waar ons nou gaan het mense seer, is hulle ontmoedig en baie se drome is ver-
nietig. Hulle het foute gemaak; hul lewens is in wanorde. Hulle het God se medelye en
onvoorwaardelike liefde nodig en om dit te voel. Hulle het nie iemand nodig wat hulle
oordeel en kritiseer nie. Hulle het iemand nodig om hoop te bring, om genesing te
bring, om God se genade te wys, om daar te wees om hulle te bemoedig, om tyd te
maak om te luister en waarlik om te gee.

Ons wéreld roep uit na mense met medelye, mense wat onvoorwaardelik lief het. Die
apostel Paulus sé dat God se liefde in ons harte uitgestort is deur die Heilige Gees. As jy
jou beste lewe wil leef, moet jy jou hart van medelye oophou om goed, besorg, teer
en liefdevol te wees. Jy moet op die uitkyk wees vir mense wat jy kan seén. Jy kan ‘n
verskil maak in ander mense se lewens. Wanneer God liefde en medelye in jou hart
plaas viriemand, volg daardie liefde. Moet dit nie ignoreer nie. Reageer daarop. le-
mand het nodig wat jy het. Wees ‘n persoon met medelye.

PMag Vo gl on dic Goledpan

7, 6

./ /7 "En eindelik, wees almal eensg@sind,
g medelydend, vol broederliefd@ en
ontferming, vriendelik" }

I"PEIFS:S

THE FULFILLED PROPHECIES OF THE BIBLE

Did you know that when the Bible was written, 27% of it was prophetic!

Just this point alone should convince us that the Bible is the Word of God!

Isaiah 42:9 tells us to ; “Behold, the former things have come to pass, And new things | de-
clare; before they spring forth | tell you of them.”

There are 1817 prophecies at the time the authors wrote the Bible! A prophecy is pre-
written history. Only God knows the future, the reason being that God has foreordained
the future. God is not looking down the tunnel of time to see anything, because God al-
ready knows everything. And He records some of it for us in the scripture. We read all
kinds of prophecies regarding individuals; rulers; nations and empires.

That Abraham would have a son in his latter years. Did he?

That there would be rulers like Cyrus of Persia, before Cyrus was born, 100 years before he
took to the throne, his name is recorded in Isaiah 45 vs 1.

Would you like to predict who the president of South Africa will be in 100 years time? Its
impossible! But the Bible gives us names and places of these rulers even before they were
born!

Also nations like the fall of the Northern Kingdom, or the length of Judah's captivity, or
empires regarding the fall of Babylon or cities such as the destruction of Tyre. . . the list
goes on and on.

There is a mounting case of evidence that substantiates the perfect truthfulness of God'’s
Word. There are no other books in the world that are doing this!

How about the prophecies concerning The Lord Jesus Christ?

The greatest fulfillments of prophecies are found at the first coming of The Lord Jesus
Christ, not even the second coming, but the first coming. It was prophesied in the Old Tes-
tament that Jesus would be born of the seed of Abraham,Jesse and David. He would be
born of a virgin. He would be called Emmanuel. Born in Bethlehem. Great persons would
come to adore Him. There would be the killing of children in Bethlehem. He would be
called out of Egypt. He would be proceeded by a forerunner. He would be anointed by
The Holy Spirit. He would be a prophet like Moses. A priest after the order of Melchizedek.
He would be entering His public ministry in Galilee. He would be entering publicly into Je-
rusalem and come into the temple. He would live in poverty and meekness, tenderness
and compassion. He would be without deceit. He'd be full of zeal, preaching with para-
bles, working miracles, bearing reproach. He would be rejected by His own Jewish breth-
ren. The Jews and Gentiles would combine together against Him. He would be betrayed
by a friend. His disciples would forsake Him. He would be sold for thirty pieces of silver. At
that price would be given for a potter’s field. He would die with intense suffering, yet be
silent under that suffering. He would be struck on the cheek. His visage would be marred.
He would be spit upon and scarred. His hands and his feet would be nailed to the cross.
He would cry out “ My God, My God, why have thou forsaken me?2”

He would be mocked. Gal and vinegar would be offered to Him. His garments would be
parted. Lots would be cast for His clothing. He would be numbered among the transgres-
sors. He would intercede for His murderers. He would die, but not a bone in His body
would be broken. He would be pierced long before crucifixion was invented. He would
be buried with the rich. His flesh would not see corruption. He would be raised from the
dead. He would ascend back to the right hand of the Father.

All of these intricate details were recorded hundreds of years before Jesus ever entered
this world! The amazing thing is, that most of these prophecies were fulfilled not by His
friends but by His enemies, who stand to lose the most with their fulfiment. Many of these
prophecies were fulfilled before Jesus was born, while He was in His mother’'s womb and
while He was in the grave.

Liewe vriende,

Ons landlyn telefone is 'n werklike probleem. Wanneer ons
kragonderbrekings het, lui ons landlyne glad nie. Wanneer hulle
werk is die Telkom-kabels so beskadig dat ons niks kan hoor nie.

Ons het drie opsies vir jou om met ons te kommunikeer:

Jy kan 'n stempos op die landlyn los en ons sal vir jou bid.

Jy kan jou geskrewe boodskap WhatsApp na: 0790672984

Jy kan jou versoeke e-pos na: stangerchristiancentre@gmail.com

Ons sal die volgende dag tussen 07:00 en 08:00 vir elke versoek
bid.Jy sal bevestiging kry dat ons jou boodskap ontvang het en
ons bid.

P

Mag die Here jou ryklik seen.

Wleg Yo 2yl en Grebedepon

